
საქართველო 
 
მცენარეულობა ბიოსფეროს მნიშვნელოვანი კომპონენტია, რომლის გარეშე სიცოცხლე დე-

დამიწაზე შეუძლებელი იქნებოდა. მცენარეულობაზე მსოფლიო ბიოლოგიური რესურსების თით-
ქმის 99% მოდის. დღეს მცენარეთა სახეობების რაოდენობა დედამიწაზე 0,5 მილიონია, რომლებსაც 
მრავალმხრივი დანიშნულება აქვს. დაწყებული ეკონომიკურიდან ასევე კვებითი, ჯანდაცვითი, ბუ-
ნებისდაცვითი, ესთეტიკური, რეკრეაციული და სხვა ფუნქციებით დამთავრებული. 

საქართველოს ფლორისტულად მდიდარი ქვეყანაა, სადაც 4200 სახეობის მცენარეა ცნობი-
ლი. 21% კავკასიის და საქართველოს ენდემია. საქართველოში 2000 სახეობის ხე და ბუჩქია, რომლე-
ბიც ქმნიან ძვირფას კორომებს, მცენარეულობით დაფარულია საქართველოს ტერიტორიის მესა-
მედზე მეტი. ანუ ტერიტორიის 32%. 

 

საქართველოში ისტორიული წყაროების მიხედვით განადგურებულია 600 ათასი ჰა 

ტყე, ხოლო 400 ათასი გამეჩხერებულია. აკადემიკოს გ. გიგაურის მონაცემებით, XIX-დან 

XXს-ის 60-იან წლებამდე საქართველოს ტყეებში ტარდებოდა სამრეწველო-ამორჩევითი 

ჭრა, რომლის დროსაც უხეშად ირღვეოდა ჭრის დადგენილი წესები. 1 ჰა-ზე ზოგჯერ 300-

დან 500 მ3 ხე-ტყე იჭრებოდა, რაც ბევრად აღემატებოდა დადგენილ ნორმებს. აღნიშნული 

პროცესი არანაკლებ ინტენსიურად მიმდინარეობს დღესაც.  

საქართველოში 4200-მდე სახეობის მცენარეა ცნობილი, რაც (თავის ფართობთან შე-

დარებით) საკმაოდ მაღალ მაჩენებელს შეადგენს. საქართველოში ორასზე მეტი სახეობის 

ხე და ბუჩქია, რომლებიც ქმნიან ძვირფას კორომებს, მათ საქართველოს ტერიტორიის მესა-

მედზე მეტი (2873 ათასი ჰა) ანუ 32,6% უჭირავს.  

საქართველოს  მცენარეული სამყაროს მრავალფეროვნებასა და სიუხვეზე გავლენას 

ახდენს დამლაშებული ნიადაგების ფართობის ზრდა, ცხოველთა უკონტროლო ძოვება, 

მერქნის მტაცებლური მოპოვება, ტყეების ჭრა. ტყეების განადგურებამ შესაბამისად შეამცი-

რა ცხოველთა საკვები ბაზაც. საქართველოს ტყეებისთვის, დიდ საშიშროებას წარმოადგენს 

ხანძრები, რომლებიც არის, როგორც ბუნებრივი, ისე ანთროპოგენური წარმოშობის. განსა-

კუთრებით აღსანიშნავია ბორჯომის ტყეებში 2007 წელის ბუნებრივი ხანძარი, რომელმაც 

საკმაოდ დიდ ფართობზე დააზარალა ტყის უნიკალური ეკოსისტემა. არანაკლები ზარალი 

მიაყენა საქართველოს ტყეებს 2008 წ. აგვისტოში რუსული აგრესიის შედეგად განვითარე-

ბულმა ხანძრებმა, რამაც ბორჯომის ხეობაში 250 ჰა-ზე ტყე მთლიანად გაანადგურა. 700 ჰა-

ზე მოისპო ტყის 70%. დაზიანდა ნიადაგის ჰუმუსოვანი ფენა, 2-3-ჯერ შემცირდა მისი ორ-

განული მასა. ამავე პერიოდში ატენის ხეობაში გაჩენილმა ხანძარმა 50 ჰა მოიცვა, განად-

გურდა 16 000მ3 ხის მასალა. თბილისი-გორი-ხაშურის საავტომობილო გზის მონაკვეთზე 5 

ჰა-ზე დაიწვა მწვანე ნარგავების რამოდენიმე ნაკვეთი. 

საქართველო მთიანი ქვეყანაა და ტყის მასივები თითქმის მთლიანად მთების კალ-

თებზეა განლაგებული. რის გამოც ტყეების თითქმის 99,3% მიეკუთვნება პირველ ჯგუფს. 

რომლის დანიშნულებაა რესურსული და გარემოს დამცავი ფუნქცია. დანარჩენი 0,7% განე-

კუთვნება მეორე ჯგუფს (შეზღუდული სამრეწველო ჭრის), რომელიც ძირითადად კოლხე-

თის დაბლობზეა გავრცელებული. მთლიანი ტყეების საერთო წლიური ნაზარდი – 3,83 

მლნმ3-ია; ერთ ჰა-ზე 1,82მ3 საქართველოს ფლორის 21% ანუ 900 სახე ენდემურია. 

საქართველოს ტყის ფონდის საერთო ფართობი 3 მლნ ჰა-ზე მეტია. აქედან ტყით 

დაფარულია 2,75 მლნ ჰა, ანუ 39,5%. ფოთლოვან ტყეებს უჭირავს 80%-მდე. წიწვოვნებს – 

20%. ტყეების თითქმის – 97% მთის ფერდობებზეა განლაგებული. ზღვის დონიდან 500 მ-

მდე სიმაღლეზე გავრცელებულია მთელი ტყეების 7,3%.  501-დან 1000მ-მდე 19,5%. 1001-

დან 1500მ-მდე 33,5%. 1501მ-დან 2000მ-მდე 30,7%, ხოლო 2001მ-დან ზემოთ 7%. საქართვე-

ლოს ტყეები ყოველწლიურად ბუნებაში დაახლოებით 19 მლნ ტ. ორგანულ ნივთიერებებს 

აწარმოებს.  

ტყეების ფართით საქართველო უსწრებს გერმანიას (30%), საფრანგეთს (24%), იტა-

ლიას (22%), შვეიცარიას (28%), ინგლისს (19%), აზერბაიჯანს (11,5%), სომხეთს (11,1%).უნ-

და აღინიშნოს რომ საქართველოში ტყეები უთანაბროდაა განაწილებული.  

საქართველოში გავრცელებულია შემდეგი ტიპის ტყეები. საქართველოში მუქწიწ-

ვოვან ტყეებს ტერიტორიის 16 % უკავია. ძირითადი ჯიშებია: აღმოსავლური ნაძვი (6%), 

კავკასიური სოჭი (10%).  

ფიჭვნარი ტყეები: კავკასიური ფიჭვისაგან (Pinus sosnowkyi) შექმნილი ფიჭვნარები 

თითქმის ყველგანაა გავრცელებული.  ბიჭვინთის ფიჭვი შავი ზღვის სანაპიროებზე მიუსი-

რიდან-გაგრამდეა გავრცელებული.  

ფართეფოთლოვანი ტყეები: ლაფნარ-მურყანის ტყეები გავრცელებულია კოლხეთის 

დაბლობისა და კახეთის ჭარბტენიან ნიადაგებზე.  

კოლხური პოლიდომინატური ტყეები: ფართოდაა გავრცელებული დასავლეთ სა-

ქართველოში. ეს ტყეები გვხვდება აჭარა-გურიაში, ზემო იმერეთში, ასევე აფხაზეთში. მათ-

ში ხეებისა და ბუჩქების 50 სახეობა, ბალახოვანების 80 სახეობა გვხვდება.  

წაბლნარი ტყეები - მას რესპუბლიკის ტყეები 15% უჭირავს. ისინი ზღვის დ-დან 

2000-2200 მ-მდე ვრცელდებიან. განსაკუთრებით გვხვდება დასავლეთ საქართველოში 

აფხაზეთშიც და კახეთში.  

მუხნარი ტყეები - საქართველოში რამოდენიმე სახეობის მუხაა გავრცელებული. 

გვხვდება როგორც აღმოსავლეთ, ისე დასავლეთ საქართველოში.  

ზედა მთის ტანბრეცილი ტყეები გვხვდება 1700-1800 მ სიმაღლეზე; ესენი სიცივის 

ამტანი მცენარეებია.  

არიდული ნათელი ტყეები - მათ სავანებთან აიგივებენ. აქ გვხვდბა  სარკმლის ხე, 

აკაკი, ქართულ ნეკერჩხალი, ბერყენა, ღვია, ძეძვი. 

ჭალის ტყეები - ჭარბტენიანი ადგილების მცენარეულობას მიეკუთვნება.  ჭალის 

ტყეებზე მთელი წლის განმავლობაში გავლენას ახდენს ნიადაგის დიდი ტენიანობა, ჭალის 

ანუ ტუგაის ტიპის მცენარეულობა შეიძლება შეგვხვდეს სტეპური ან ნახევრადუდაბნოს 

მცენარეულობის ფონზეც.  

საქართველოში გვხვდება ასევე:  

ფრიგანა - ქსერომორფული დაბალტანიანი, ბალიშა ფორმის ეკლიანი მცენარეულო-

ბაა. გვხვდება ივრის ზეგანზე შიდა და ქვედა ქართლში. 

სტეპი - გავრცელებულია აღმოსავლეთ და სამხრეთ საქართველოში. საქართველოში 

გხვდება სტეპები უროიანი და ვაციწვრიანი.  

ნახევრადუდაბნოები - გვხვდება გარდაბნის მდამოებში და ელდარის ვაკეზე. წარ-

მოდგენილია ავშნის და აბზინდის ბიცობ ტერიტორიებთან ბალახეულობისა და ეფემერე-

ბის დაჯგუფებით.  

ჭაობის მცენარეულობა: ჭაობები ძირითდაად გავრცელებულია კოლხეთის დაბ-

ლობზე. ზ.-დან 100 მ სიმაღლეზე, კოლხეთის დაბლობზე იგი წარმოდგენილია  სფაგნუმი-

ანი ჭაობებით. ჯავახეთში გვხვდება ისლიანი ჭაობები, პარკოსანი და ნაირბალახოვანი 

მცენარეები.   

ბალახოვან ფორმაციებს მსოფლიოში დაახლოებით 5 მლრდ ჰა უჭირავს, რაც ხმელე-

თის 1/3 შეადგენს. საქართველოში პირდაპირი სარგებლობის სათიბები და საძოვრები შე-

ადგენს 1638,4 ათას ჰა–ს. მათ შორის სათიბები 159,1 ათასი ჰა – 7,9%, ხოლო საძოვრები - 

1479,3 ათასი ჰა ანუ 90,2%. ზამთრის საძოვრებს 310,6 ათასი ჰა, ზაფხულის 1168,7 ათასი ჰა. 

ზაფხულის საძოვრების ფართობი თითქმის 3,5-ჯარ მეტია ზამთრისაზე. ამ დროს ადგილი 

აქვს ზოგიერთი ადგილების პირუტყვით გადატვირთულობას, მოთელვას, ჩამორეცხვას, 

და დაკნინებას, ამიტომ თითქმის ყოველწლიურად ასეული ჰა საკვები სავარგულები დრო-

ებით ან სამუდამოდ გამოდის სამეურნეო ფონდიდან. სათიბ-საძოვრები ასევე შეიცავენ 

მრავალი სასარგებლო თვისებების მქონე (სამკურნალო, თაფლოვან, დეკორაციულ და სხვ.) 

მცენარეებს, რომლითაც მდიდარია საქართველო, ასევე ისინი არეგულირებენ ზედაპირულ 

ჩამონადენს, იცავენ ნიადაგებს ჩამორეცხვისაგან და ა. შ.  

ტყე და სხვა მცენარეულობა ადამიანის სასიცოცხლო ბუნებრივი გარემოს მნიშვნე-

ლოვანი კომპონენტებია. მათი დაცვა პრაქტიკულად მთელი გარემოს და ადამიანის ჯან-

მრთელობის დაცვაა. განსაკუთრებით ყურადღებას საჭიროებს სამკურნალო, ტექნიკური, 

საკვები, გამწვანებასა და მეყვავილეობისათვის გამოსაყენებელი მცენარეების გამრავლება, 

დაცვა და რაციონალური გამოყენება. 

ტყეების დაცვა-განახლების ღონისძიებათა კომპლექსში მნიშვნელოვანია: 

– ხელოვნური ტყე-პარკების გაშენება, ჭრის რეგლამენტირება იმგვარად, რომ იგი არ 

აღემატებოდეს ტყეების განახლების მაჩვენებელს.  

- დიდი მნიშვნელობა ენიჭება ნაკრძალების, აღკვეთილებისა და ეროვნული პარკე-

ბის ქსელის გაფართოებას;  

- მნიშვნელოვანია ხე-ტყის მეურნეობის გონივრული წარმართვა;  

- ტყის ეკოლოგიურად და ეკონომიურად უსაფრთხო ექსპლუატაცია,  

- პროფილაქტიკურ-სანიტარული ჭრა, ტყეების რაციონალური გამოყენება და ბრძო-

ლა დანაკარგებთან,  

- ტყეების შედგენილობის განახლება და გაუმჯობესება, სწრაფმზარდი და მაღალ-

პროდუქტიული ჯიშების დანერგვა. 

- ეკონომიკურ ეფექტს იძლევა ტყის რესურსების საშეშედ მოხმარების სანაცვლოდ 

მოსახლოების ალტერტანიული ენერგორესურსებით უზრუნველყოფა.  

- საქართველოს ტყეების შენარჩუნების მიზნით აუცილებელია მათი სრული ინტენ-

ტარიზაცია,კატეგორიზაცია, მონიტორინგის სისტემის გაძლიერება. 

- საჭიროა ტყეების ბუნებირვი განახლების პროცესისათვის ხელის შეწყობა. რისთვი-

საც მიზანშეწონილია საერთოდ შეჩერდეს ტყით სარგებლობის გრძელვადიანი ლიცენზიის 

გაცემა.  

ტყეების დაცვა, მათი ხარისხობრივი გაუმჯობესება და რაციონალური გამოყენები-

სათვის ზრუნვა მუდმივი ყურადღების ცენტრში უნდა იყოს. სწორედ ამ მიზანს ემსახურე-

ბა საქართველოს „წითელი წიგნი" (1982) რომლის მიზანია რესპუბლიკაში არსებული მცე-

ნარეული საფარის შენარუნება და დაცვა. მასში შეტანილია იშვიათი და გადაშენების პირას 

მისული 161 სახეობის მცენარე.  

ამჟამად მომზადებულია იშვიათ და ენდემურ სახეობათა „წითელი ნუსხის" (Red 

list) ახალი ვარიანტი IUCN-ის კრიტერიუმებისა და ადგილობრივი სპეციფიკის გათვალის-

წინებით.   

საქართველოს გარემოს დაცვისა და ბუნებრივი რესურსების რაციონალური გამოყე-

ნების ხანგრძლივ ვადიანი სახელმწიფო პროგრამა, შეიცავს მეცნიერულად დასაბუთებულ 

რეკომენდაციებს, რომელთა შესრულება უზრუნველყოფს ბიოლოგიური რესურსების დაც-

ვასა და რაციონალური გამოყენების პრობლემის გადაჭრას, რაც ბუნებირვი რესურსების 

მდგრადი გამოყენების აუცილებელი პირობაა. 

Summary 

According to historical facts, Georgia was a rich floristic Country, but its bar economic and predatory 

consumption markedly rescue the number of it. 

Nowadays, 39,9% of the territory of Georgia is covered with forest, 97% is natural, 87% is mountain 

forest, 99,3% if existing forests are of the 1 group. 21% of Georgian flora (900 species) is endemic.  

The use of environmental and natural resources of Georgia's long-term state program aims at the 

protection of natural resources and its rational use. 

Резюме 
Согласно историческим фактам, Грузия  представляла собой  страну с богатой флорой,  

неэкономное и хищническое использование, которой снизило ее количество. 

В Грузии известны около 4200 видов рек . Ныне лесами покрыты 39, 9%  территории Грузии, 97%  

которых естественные, 87%- горные леса, 99,3% существующих лесов являются  лесами первой группы, 

21% флоры Грузии- /900 видов/ эндемичные. 

 Целью  долгосрочной  государственной программы охраны природной среды и природных 

ресурсов Грузии является охрана этих природных ресурсов и их рациональное использование. 

 

 

       

                        

 


